
తాలంకనందినీపరిణయము










		
భిన్నముజేసి విప్రునకు బ్రీతి నొసంగితిగాని పాపమం

చెన్నక నీగృహంబు జొరు నీయపరాధ మికెట్లుఁ బాయునో.

	వ.	
అనిన.

	క.	
తమ్మునితో ననలేక హి

తమ్మునిమిత్తమ్ము దుష్కృతమ్ములు జేయం

దమ్ముజొర వనుచు శ్రుతిజా

తమ్ములు మొఱవెట్టె సంతతమ్ము కిరీటీ!

	గీ.	
దీని కొకమేర గలదు సుధీవరేణ్య!

భూప్రదక్షిణమేబోలు గోప్రదక్షి

ణంబనుచుఁ దెల్పె మును పురాణమ్ములందు

వినయము లెఱుంగవే రాజతనయ! సనయ!

	తే.	
చెప్పినట్టుల నా మాట చెవిని నాట

మతిని దలపోయుమంచు సమ్మతి వచించు

నేర్పు చెలువొందు ధర్మజు నీతియందు

నెయ్య మింతైన గనక దానియ్యకొనక.

	చ.	
తలఁపు సుభద్రపైఁ గలకతమ్మున, ధర్మజుఁ డెన్నిధర్మముల్

బలికిన, భూప్రదక్షిణ నెపంబునగాని మనోరథంబు నా

కలవడదంచు నెంచి - తనయన్నకు మ్రొక్కి సుధీజనంబుచే

సెలవు గ్రహించి వల్దని వచింపఁ గమించెను శీఘ్రగామియై.

	క.	
అటుపురి వెలువడి గంగా

తటినిన్ రంగత్తరంగతటసంగటనా

ర్భటినిం గాశీనగరని

కటినిం గని నిటలతటవిఘటితాంజలుఁడై.

	చ.	
తన పరివారయుక్తముగ తానములాఁడి యనేక తైర్థికా

జనములు ప్రాణమిత్రుఁడు విశారదుఁ డర్మిలి వెంటఁ గొల్వ మౌ

